
కవి జీవితములు.







జయ, సంపత్ప్రతాప బలశీలా సుమహితల సదయ,మహితల సదయ, హితలసదయ, తలసదయ, లసదయ, సదయ, దయ, యనకలితవిమత శ్రీవేంకటరాయచద్ర, సుగుణసాంద్ర."

ఈరెండును సావేరీ రాగములో ధృవతాళమున స్వరములువేసి వానికి సాహిత్యముగా రచియింపఁబడినవి. ఇం దుదాహరింపఁబడిన రావు వేంకటరాయ ప్రభుఁడు బుచ్చితమ్మయాపరనాముఁ డగుజగ్గముపేఁట జమీదారుఁడు. వెలమకులస్థుఁడు.

కృష్ణమూర్తికవి మురుమళ్ల పోలవరం జమీందా రగు దంతులూరి వేంకటకృష్ణమరాజు భద్రాచలయాత్ర పోవుట వర్ణించి చెప్పిన సీసమాలిక.




"సీ. శ్రీనాయకతులితభూనాయకం బగు, నలదంతులూర్యన్వయమున వెలసి

      విలసితసత్కీర్తివిస్ఫూర్తులకును వి,శాలాక్షులకు ధౌతచేలము లయి

      వెలయఁగ చతురంబుధులు మేరగా ధారు,ణీరాజ్య మేలుచు నెగడఁజాలు

      వీలుగలుగురాజు పాలితాశ్రితజాలుఁ డతివేలసౌందర్యజితకమలని

      వాసినీబాలుఁ డై వాసిమీఱగఁ దను, వేంకటకృష్ణ భూవిభుఁ డొకప్డు

      శ్రీభద్రగిరియాత్రఁ జేయుటకై మది, నెంచి సౌందర్యసమంచితముగ

      శుభముహూర్తంబున విభవానుసారి యై, చతురంగబలముతో నతులితముగ

      రాజధాని యగుచు తేజరిల్లెడుపోల, వరము వెడలి తొడరుపరమసమ్మ

      దమ్ము నెమ్మది నిండ దతమహాపాపాగ్ని, మండలం బగుమునిమండలంబు

      పుల్ల సముల్లసన్మల్లి యన్నమపల్లి, మణిరంగదల్లికుమానపల్లి

      నిహితకలంక ఠాణేలంక శృంగారి, కులమునకు చదరుకొండకుదురు

      బహుదరమాధవీవల్లి యైనవిల్లి లే, వెలవెలపల్లి సద్ద్విజమతల్లి

      వరసూనవల్లి యౌవానపల్లి సురల, ప్రోడపారంబగువాడపాలె

      మఘదురంతాతపహరణంబునకు వెల్లి, వాడపల్లి కుముదబాంధవమణి

      వేదికాతతిజితవిమలతరాత్రేయ, పురమగునాత్రేయపుర మనింద్య

      తీరై పర్తినిరంతరకిసాల, శీతసుమేరు వెల్చేరు దివికి

      దంటవఁ దగుజీడిగుంట సర్వపురప్ర, పరమైనయలముప్పవరము పాంథ

      జనసంతతులకు విశ్రాంతిఁ దా నిడఁజాలు, నిడ దోలు మణిమయనిరుపమాన

      వాటంబుగా కాటకూటేశ్వరము వింత, ధనదుపురికి పిళ్లతాడిమళ్ల

      పారిజాతముతోడ పోరుమామిడి గల, వోరుమామిడి బలుసౌరుమీఱు

      రాజమానం బగుత్యాజమపూఁడి, యారామ దృశ్యద్విజప్రకరనీడ

